
Cristobal Colén, fundador de La Fageda

Asi naceron os mellores iogures do mundo

Avontade de darlle solucién 4 situacion das persoas con discapacidade
intelectual da comarca de La Garrotxa foi a orixe do proxecto La Fageda, todo
un éxito en canto a vendas dos seus produtos lacteos no mercado catalén

e un modelo a sequir para diferentes dmbitos da sociedade. Cofiecemos o
punto de partida das stas sobremesas: a granxa de vacas frisonas.

Localizacion: Santa Pau (Girona)
N.° total de animais: 250
Vacas en muxidura: 125
Recria: 120

Media de producién: 36 litros/vaca/dia
Porcentaxe de graxa: 3,50 %
Porcentaxe de proteina: 3,30 %

RCS: 120.000 cél./ml

s 250 frisonas desta granxa
Acatalé son parte dun proxec-

to social e empresarial que
deu comezo nos anos 80 para me-
llorar a calidade de vida e promover
a integracion social dun dos colec-
tivos mais vulnerables, as persoas
con discapacidade intelectual ou en
risco de exclusion, da comarca de
La Garrotxa.

0 seu presidente e fundador, Cris-
tébal Colén, cofiecedor do dia a dia
dos hospitais psiquidtricos da época,
onde os internos en lugar de levar un
tratamento axeitado & sta situacién
quedaban confinados a vivir entre
catro paredes e sen apenas estudos
individualizados, creu no traballo

como a mellor terapia para que es-
tas persoas recuperasen o seu equi-
librio, a stia autoestima e gozasen
dunha moito mellor vida.

Para lograr este obxectivo Colén
pensou na natureza como aliada e
comezou creando un viveiro forestal.
Os resultados foron tan positivos que
o proxecto deu lugar & apertura da
granxa de vacas frisonas e, en 1993,
4 instalacion dunha fabrica de iogu-
res para a transformacion da produ-
cién propia.

Unha das crises do sector lacteo
foi o motivo que os levou ao éxito,
segundo nos conta Albert Curds, res-
ponsable da granxa de vacas: “Neste
momento as leiterias non querian vir
recoller o leite” e “Crist6bal Col6n viu
que en Catalufia habia un nicho de
mercado para comercializar iogures
de granxa”, confirma Albert Riera,
director de comunicacion de La Fa-
geda. Asi xurdiu a idea de transfor-
mar o leite das sias vacas e vendelo
en forma de iogur.

Interior da nave de producién con arrobadeiras e corredor
central entre camas para maior anchura de respiracién

A dia de hoxe, non s6 elaboran 18
tipos de iogures e bifidus, senén ta-
mén sobremesas, xeados e marme-
ladas que venden en mdis de 3.000
puntos distribuidos por toda Cata-
luna e son lideres no mercado ca-
talan coa venda ao ano de mais de
80 millons de iogures e sobremesas,
80.000 kg de xeados e 30.000 kg de
marmeladas. Riera afirma que “des-
de hai dous anos o iogur natural de
La Fageda é o mdis vendido na nosa
comunidade, co que temos consegui-
do o propésito que nos fixamos: que
os nosos traballadores estean orgu-
llosos do produto que elaboran e que
vexan recofiecido o seu labor sentin-
do que fan, como nés o chamamos, o
mellor iogur do mundo”.

Contan cuns 310 traballadores,
dos que 150 tefien certificado de dis-
capacidade, ademais de levar a cabo
colaboraciéns con outras 40 persoas
que traballan nunhas 20 empresas
ordinarias da comarca e dar aten-
cién a outras 65 no seu centro ocupa-
cional. O seu alcance chega a unhas
400 persoas.

0100 % do leite desta granxa des-
tinase a transformacién, pero os 36
litros por vaca e dia que producen

as 125 vacas en muxidura de La Fa-
geda non son suficientes para abas-
tecer estas cifras demandadas polo
mercado. Por este motivo, a empre-
sa mantén un acordo coa Coopera-
tiva Lletera de L'Emporda. “Temos
cinco granxas certificadas que nos
achegan todo o leite que nos falta
para cubrir a nosa producion”, in-
dica Riera.

UNHA GRANXA RENOVADA

Nesta ganderia acaban de pasar por
un tempo de cambios: estrearon hai
apenas seis meses a nave das vacas
en producién e comezaron a traba-
llar con robots de muxido.

Tras preto de trinta anos de traba-
llo nas mesmas instalaciéns e mu-
xindo nunha sala 2x10 con revolta-
ble duas veces ao dia, decidiron que
era momento de pasar ao muxido
robotizado e isto foi o punto de in-
flexién para pensar xa nun proxecto
conxunto para a zona dos animais en
lactaciéon. “Pensamos nunha granxa
de madeira, con moita anchura para
as vacas e madis altura. O primeiro
criterio a ter en conta foi sempre, e
segue sendo, o seu benestar”, di Al-
bert Curés. »

As obras duraron uns oito meses e

“como non quixemos trasladar nin-
glin animal para féra das nosas ins-
talacions, —explica— tivemos que si-
tualos nas naves que tifamos 4 nosa
disposicion. Foi duro, pero para nés
era un factor moi importante e supe-
ramos a fase con moi boa nota”.

Tras a recolocaciéon de todos os
animais na granxa, a dia de hoxe
tefien varios lotes diferenciados por
idades. Na nave nova mantefien as
vacas en produciéon e noutras duas
instalaciéns préximas: a recria, por
un lado, e as secas e as que estdn a
punto de parir, por outro. As acaba-
das de nacer estan en boxes colecti-
vos ata os tres meses.

PRIMACIA AO BENESTAR ANIMAL
En La Fageda é primordial o benes-
tar dos animais. E por iso polo que
dende o momento de construir unha
nave nova pensaron en todos os as-
pectos que deberian cumprir para
garantilo e mesmo melloralo.
Contan cun total de 127 cubiculos
e capacidade para mais de 130 ani-
mais, pois no espazo de enfermeria
poden chegar a caber unhas sete
ou oito vacas mais. “Amplidronse os
metros por vaca e o corredor do me-
dio, entre as camas, de 1,30 m, estd
pensado para ter moita anchura de
respiracion e chegan a apoiar aqui
a cabeza para descansar. Ademais

» ALBERT CUROS: “O PRIMEIRO CRITERIO A TER EN CONTA FOI
SEMPRE, E SEGUE SENDO, O SEU BENESTAR"

este espazo sérvenos para facer a
visita & granxa e ver as vacas de cer-
ca, como estdn, como se levantan, e
tamén para ter balas de palla mdis a
man coas que facer as camas”, expli-
ca Curés. Camas que mantefien con
esterco por debaixo e palla por riba.
Segundo el mesmo sublifia: “Hai ou-
tros sistemas que estan funcionando
moi ben, pero aqui nesta zona temos
moita humidade e cremos que a pa-
lla empapaa moi ben. Non nos trae
microorganismos nin ningin proble-
ma, non hai nada que nos faga pen-
sar en cambiar”.

Limpan e renovan esta palla a
diario e ddas veces por semana en-
gadenlles 4s camas pos secantes. O
resto da limpeza das naves realizana
con arrobadeiras.

Outro asunto ao que lle deron im-
portancia durante o cambio foi aos
bebedoiros e ao seu manexo. Cada
vaca ten 15 cm de bebedoiro e moita
cantidade a disposicién. O responsa-
ble da granxa asegura que lles man-
tefien a temperatura da auga aos
mesmos graos: “Sempre estd entre
os 13 e os 17 graos, pois aqui no in-
verno chegabase a conxelar e no ve-
ran quedabase moi quente, as vacas

non bebian tanto e, desta maneira,
tefien o mesmo criterio”.

Ademais do espazo, da comodida-
de e da auga, en La Fageda tamén
pensaron noutros dous puntos: a
ventilacion e a luz. A nave nova con-
ta cuns sete metros de altura no cen-
tro, catro e medio polos lados e non
ten ningunha parte cerrada. “Estd
pensada para pofier ventiladores e
xa temos calculado que se instalaran
cinco centrais, cinco no corredor de
alimentacion e dous na sala de espe-
ra para o muxido”, detalla Albert Cu-
rés. A sta altura non sé beneficia a
ventilaciéon do espazo senén tamén a
sta luminosidade. Con todo, segun-
do conta, “a iluminacién estd pensa-
da para elas, cuns 80 lumens pola
noite e uns 100 ou 120 lumens por
animal durante o dia, as cifras reco-
mendadas para o benestar animal”.

Todo sen esquecerse da musica
clasica que escoitan a diario e que
favorece o ambiente de tranquilida-
de e relax no que viven. “Vémolas
con moita comodidade, estdin moi
ben e enseguida se integraron nes-
te novo espazo. Dende o primeiro
dia buscaron o seu lugar e estiveron
tranquilas, perfectas”, remata. »

Manteiien a auga dos bebedoiros
entre 13 e 17 graos todo 0 ano

ROBOTIZACION DO MUXIDO

A principios de 2017, o fundador de
La Fageda trasladoulles aos traballa-
dores da granxa que queria cambiar
a sala de muxido e que queria au-
tomatizar o proceso. Os robots con-
vertéronse dende aquel momento no
que seria o futuro desta granxa.

Por aquel tempo estaban muxindo
case unhas 200 vacas duas veces ao
dia, de 5 a 9 da mafia e de 5a 9 da
tarde. “Desde que soubemos que tra-
ballariamos con robots, comezamos
0 proceso de cambio, a planificacion
de como organizariamos o traballo
durante as obras e a reducién do nu-
mero de cabezas, pois teriamos que
ter unhas 60 ou 65 vacas para cada
maquina”, explica.

Cos animais protagonistas dos
produtos La Fageda traballan un to-
tal de oito empregados, 4 profesio-
nais e 4 persoas con discapacidade.
“Somos un equipo amplo de xente e
todos remamos para que as vacas
estean ben, vaian vindo ao muxido
coordinadas e non lles quede ningtn
baleiro. A verdade é que, de momen-
to, non tivemos ningtin problema e
estd saindo todo moi ben”, puntuali-
za o responsable da explotacion.

Para lograr este resultado dese-
flaron un protocolo de adaptacion
ao robot que seguiron en conxunto:
“Tres semanas antes de entrar ao

Acaban de robotizar o muxido con estas diias maquinas

Detalle do sistema de iluminacion | -
e dos altofalantes para a musica

| %

»A.C.: "TENEN QUE IR TODAS ACOSTUMANDOSE AOS CATRO
MUXIDOS, A REPOUSAR O UBRE, PERO A APRENDIZAXE E LENTA.
ISO SI, CADA DIA VEMOS UN POUCO DE MELLORA"

robot puxémoslles encima da comi-
da o penso que lles proporcionaria
a maquina, pois nunca comeran
penso granulado, e comezaron a en-
trar ao robot s6 para comer penso.
Durante o dia, acompafiabamolas
a entrada do robot para que fosen
aprendendo elas e nds, pois necesi-
tabamos adaptarnos as dias partes,
e estivemos asi 3 ou 4 semanas. O
primeiro dia, o 8 de abril, entraron
unhas 86 vacas, unhas 43 por robot,
dtas veces ao dia. Ao dia seguinte
xa metemos 12 vacas madis, conse-
guimos chegar 4s 98, e cada dia fo-
ron entrando mais”.

Agora a maiorfa das frisonas es-
tan facendo tres ou catro muxidos
ao dia, Albert Curés afirma que “al-
gunhas vacas xa estdn dando moito
leite, unhas 40 estdn polos 60 ou
70 litros ao dia e decidimos deixar-
lles vir catro veces ao robot; outras
estan polos 40 ou 45 litros e poden
vir ata tres veces, e as que estan a
punto de secar, que producen uns
25 litros ao dia, vefien tan s6 duas
veces. Tefien que ir todas acostu-
mandose aos catro muxidos, a re-
pousar o ubre, pero a aprendizaxe
é lenta. Iso si, cada dia vemos un
pouco de mellora”. »

Danlle moita importancia ao corte
dos silos e 4 stia conservacion

5 . s e ? e
Vista dunha parte da fabrica de iogures /

ALIMENTACION E TERRAS

As frisonas desta granxa comezan
alimentdndose de leite de vaca ata
os dous meses, a partir de ai toman
leite en po ata os cinco. Dos cinco
aos oito meses comen penso e algo
de forraxe: “Damoslles un pouco da
racion das vacas secas e tefien sem-
pre penso a discreciéon. A partir dos
oito meses imoslles sacando o penso
e empezan a comer forraxe ata que
aos dez meses xa non proban o pen-
so”, apunta Curds.

A racion das secas componse duns
15kgderaigras, 8kgdebagazoe 1,8 kg
de penso; a das produtoras responde
a estoutra formula: 18 kg de bagazo,
12 kg de millo, 8 kg de cebada, 7 kg de
penso, 1,5 kg de alfalfa seca e 1,5 kg
de palla. “Estabanselles dando 10 kg
de penso, pero agora nos robots pro-
porcionamoslles 4 kg. E por iso polo
que baixamos a cantidade de concen-
trado no unifeed”, aclara.

Cultivan 10 ha de raigrds coas
que fan ao ano unhas 350 bdélas

e 22 ha de cebada e outras 22 ha
de millo que van rotando na
mesma parcela.

As secas e a recria saen ao pasto
todos os dias, en palabras do respon-
sable da granxa: “Temos diferentes
campos de herba de prado aos que
levamos unhas 20 xatas e 25 secas.
Facémolo para que saian andar cada
dia e vémolas moito mellor. Desta
maneira, a recria fortalécese ata o
dia do parto. Separdmolas tan s6 15
dias antes de parir para que estean
tranquilas e baixo a nosa supervi-
sién. Tamén para que non tefian tan-
tos cambios durante a xornada do
parto, xa soportan abondo estrés ese
dia como para que de golpe tampou-
co lles deixemos sair”.

Os labores de campo contratanlle-
los a empresas de servizos externas,
pois tan sé tefien un tractor, unha pa
e o carro unifeed para os traballos
diarios da granxa. “Damos moita
importancia ao corte do silo. A ali-

» A.C.: "UTILIZAMOS SEMPRE
TOUROS NOVOS, TOUROS
XENOMICOS, QUE TRANSMITAN
GRAXA E PROTEINA POSITIVA,
QUE TENAN BOS PES E PATAS

E QUE O UBRE SEXA DEFINIDO
PARA O ROBOT”

mentacion é outra das nosas priori-
dades e intentamos cortalo perfecto
e conservalo sempre limpo e sanea-
do”, resume.

REPRODUCION E XENOMICA
“Vendemos os machos aos 10 dias
e as vacas quedan todas aqui, non
temos ningtn criterio de discrimina-
cion, non hai ningunha que se vaia”,
asi nos comezou a falar Albert Curés
cando lle preguntamos pola xestién
reprodutiva da explotacion.
Inseminan as xovencas aos 13 ou
14 meses, a media de inseminacions
por prefnez estd entre 1 e 2 nas primi-
paras e entre 3 e 4 nas vacas, e a me-
dia de nimero de partos aproximase
aos seis. Para a deteccion de celos ta-
mén esperan cambios, Albert Curds
comenta que “agora temos un 70 %
de programacion dos celos, pero a
nosa intencién coa proxima insta-
lacion dos colares é pasar ao 30 %,
o resto sera todo celo detectado”. »



NA GRANXA

Lote de secas e préximas ao parto | '

A xenética en La Fageda foi e se-
gue sendo unha parte importante
dentro da sda xestion global, pero
a partir do 2015 deron un Xiro
importante por mor dos intereses
empresariais. “Estivemos gafiando
premios entre as mellores granxas a
nivel nacional durante moitos anos
e dende hai catro, ademais de con-
servar esta boa xenética coa que xa
contabamos, impuxemos varios cri-
terios mdis: o A2A2 para mellorar a
calidade do leite e dos iogures, e a
betacaseina”, indica.

Mantefien unha media de 80,5
puntos na sua cualificacién morfo-
l6xica e 4 hora de escoller os tou-
ros priorizan certos parametros:
“Utilizamos sempre touros novos,
touros xenémicos, que transmitan
graxa e proteina positiva, que te-
fian bos pés e patas e que o ubre
sexa mais alto, ben posto e defini-
do para o robot”.

Boxes colectivos para as xatas mdis novas

PROXECTO 360°

La Fageda Fundaci6 nace coa vonta-
de de darlle solucién a un problema
social e acdbase convertendo nunha
marca de produtos lacteos de refe-
rencia en toda a comunidade. Conse-
guen asi darlle saida ao seu leite cun
valor engadido sen igual e os consu-
midores “estdn dispostos a pagar un
prezo bastante superior & media”,
sublifia o director de comunicacion
do proxecto, Albert Riera.

Ademais da granxa, contan coa
fabrica de iogures, xeados e marme-
ladas, duas residencias para traba-
lladores, unha seccién de xardineria,
unha tenda na que venden os seus
produtos e diversos servizos asis-
tenciais, sen esquecernos do equipo
de atencién ao visitante. As instala-
ciéns de La Fageda son visitadas por
unhas 50.000 persoas ao ano, entre
familias, escolares e grupos orga-
nizados de diversa indole que pre-

» ALBERT RIERA: "OS NOSOS
TRABALLADORES ESTAN
ORGULLOSOS DO PRODUTO
QUE ELABORAN E VEN
RECONECIDO O SEU LABOR”

tenden cofiecer de primeira man a
historia do proxecto e o proceso de
elaboracion dos seus produtos desde
o principio ao fin.

As persoas, a sua integridade, a
confianza, a responsabilidade, a ilu-
sion, o esforzo e a calidade son os
valores fundamentais deste proxecto
social que xa é modelo de inspiracién
para diversos dmbitos da sociedade.
Como o cualifica Riera: “E unha mi-
rada 4s persoas de 360°”. ®





